
Tge munta ils 27 da settember
en Catalugna ?
Quai pertutga er l’Uniun europeica

DA GUIU SOBIELA-CAANITZ

� Ils 27 da settember elegian vischi-
nas e vischins da Catalugna (7,519
milliuns olmas) lur parlament regiu-
nal. Tgi che giavischa in stadi suve-
ran da Catalugna, independent da la
Spagna (46’439’864 olmas), duai dar
sia vusch ad ina candidatura «inde-
pendentista» ; las partidas e gruppas
separatisticas han s’alliadas ad ina
front cunter tgi che vul mantegnair la
regiun autonoma spagnola cun l’«es-
tatut» da 2010 smuttà da Madrid. Sche
lezza front survegn la maioritad dals
mandats, vegn’la a sa resguardar sco le-
gitimada da quella maioritad per instra-
dar la proclamaziun da l’independenza
en il rom da l’Uniun europeica. Perquai
fan lezzas elecziuns bler dapli chemo re-
novar in’instituziun che correspunda ad
in cussegl chantunal svizzer. Tge mun-
tan «la Catalugna» e «la Spagna» per
in(a) Catalan(a) che s’exprima en sia at-
gna lingua, «la llengua pròpia de Cata-
lunya» ?

Dapi il deschavel tschientaner
In lexicon catalan da 2008 defineix «Ca-
talunya» sco suonda : «País de l’Europa
mediterrània, a la costa oriental de la Pe-
nínsula Ibèrica, (…) que actualment es-
tà enclavat dins de l’estat espanyol del
qual en constitueix una comunitat au-
tònoma (31 895 km2) (…). El primer
nucli territorial al qual s’apliquà, de-
sprés, el nom de Catalunya es constituí
a la fi del s[egle] X com a conjunt de
comtats de la marca meridional de l’im-
peri franc» (1). La Catalugna è pia na-
schida a la fin dal 10avel tschientaner, al
temp dal giuven imperatur Otto III
(980-1002), sco ina gruppa da contadis
francons ch’ins ha numnà pir pli tard
Catalugna. Gist en il 10avel tschienta-
ner sut «ils imperaturs ottons (…) è la
Currezia vegnida separada (…) en trais
contadis» (2) : Analogia remartgabla, ai-
fer l’imperi francon, tranter ils pass al-
pins e quels da las Pireneas. Il rest da la
Peninsla iberica era partì tranter regi-
nams cristians ed islamics. Il lexicon ca-
talan punctuescha che la Catalugna sa-
ja vegnida bler pli tard a far part da «l’es-
tat espanyol» : Lez è vairamain naschì
pir a l’entschatta dal 18avel tschienta-
ner, sco consequenza da la Guerra da
successiun. L’onn passà ha la Catalunya
commemorà la conquista da sia chapi-
tala Barcelona, avant gist traiatschient
onns (11-9-1714), tras las truppas da
l’aspirant franzos a las curunas da «las

Españas» ; l’aspirant Habsburg era veg-
nì imperatur ed aveva stuì renunziar a
las curunas ibericas. Quel «Onze de Se-
tembre» n’ha nagut da far cun il «Nine
Eleven» american, ma fa endament
mintg’onn, sco «Diada», la fin da las in-
stituziuns catalanas. Quest onn croda il
renovament istoric dal parlament duas
emnas suenter la «Diada» ; quai munta
in settember plain tensiun. La revista se-
mestrala «Europa Ethnica» (3) ha dedit-
gà ses numer 1/2 2015 a la Catalugna. I
suonda ina recensiun da lezza publicazi-
un e cunzunt da las contribuziuns dal
giurist Peter Bussjäger (peter.bussjae-
ger@liechtenstein-institut.li), dal poli-
tolog Peter A. Kraus (peter.kraus@phil.
uni-augsburg.de) e dal romanist Georg
Kremnitz (georg.kremnitz@univie.ac.
at).

La vieuta da la societad civila
Kremnitz descrivamanidlamain la vieu-
ta da 2006. Lezza giada ha la Partida po-
pulara spagnola (pp) «purtà plant cons-
tituziunal cunter stipulaziuns da la
constituziun nova (‘estatut’) da Cata-
lugna per sminuir anc dapli la libertad
d’acziun dal pajais. La Dretgira consti-
tuziunala basegna quatter onns (2006-
2010) per far sentenzia ; la fin da zercla-
dur 2010 dat’la suatientscha ad ina part
dals plants (…). Cunter quai sa splega
ils 10 da fanadur a Barcelona ina impo-
santa demonstraziun (1 – 1,5 milliun
umans) manada dals responsabels poli-
tics cun il president da la regenza cata-
lana (…). Ma la gronda part dal til clo-
ma : ‘Independència !’ (…). Dapi l’ent-
schatta dal tschientaner crescha il dum-
ber dals aderents da l’independenza ;
cun la sentenzia da zercladur 2010 ha’l
fatg in grond sigl ensi (…). Il postulat
da l’independenza na deriva betg da las
partidas politicas, mabain da la societad
civila. Tar mintga ‘diada’ creschan ils
tils. Las elecziuns anticipadas da 2012 al
parlament catalan han dà ina ferma
maioritad als ‘independentistes’ (…).
Ma dapi la fin da 2011 maina la pp la
regenza spagnola da primminister Ma-
riano Rajoy Brey (…). Lez (…) insista
mo sin las stipulaziuns da la constituzi-
un, smanatschond da citar avant dretgi-
ra ils politichers catalans (…). Resta la
pp en la regenza spagnola suenter las
proximas elecziuns ?» (pp. 28-29).
Questas tenor lescha duain sa splegar il
pli tard ils 20 da december 2015. Ent-
ant sa concentrescha l’attenziun sin las
elecziuns catalanas dals 27 da settember.
Bussjäger punctuescha : «Il dretg cons-

tituziunal spagnol munta il pli grond
impediment [per l’independenza da la
Catalugna] (…). La constituziun spag-
nola [da 1978] sa funda, tenor ses art. 2,
sin ‘l’unitad indissolvibla da la naziun
spagnola, patria cuminaivla ed indivisi-
bla da tut ils Spagnols’» (p. 15). Questa
Spagna, entira ed entratga, è vegnida pli
tard a far part da l’Uniun europeica
(UE), era cun ses territoris geografica-
main africans (Inslas Canarias, Ceuta e
Melilla). Per cumparegliar : Il «United
KingdomofGreat Britain andNorthern
Ireland» na posseda nagina lescha che
faschess endament l’artitgel 2 spagnol ;
perquai ha’l lubì al pievel scot da dir sez
sch’el veglia sa separar dal rest. L’onn
passà ha lez respundì ch’el veglia man-
tegnair il vegl liom.

Integrar la segunda generaziun
d’immigrads

Ma ils ventgotg stadis da l’UE n’èn betg
tuttafatg suverans. Sur lur dretgs naziu-
nals stat il dretg internaziunal, liant per
mintga commember da l’ONU, e stat
cunzunt il dretg europeic. Sch’i reussescha
tuttina a la Catalugna da s’emancipar d’in
pajais europeic uschè impurtant sco la
Spagna, sto l’UE definir ses lioms cun
quel stadi nov, tant pli ch’ils milliuns vi-
schinas e vischins da la Catalugna èn da-
pi blers onns vischinas e vischins da l’UE.
Bussjäger : «Tenor l’art. 49 dal patg da
l’UE stuess la Catalugna far ina proposta
d’adesiun (…). Da l’autra vart pudess ins
reglar la procedura relativamain svelt
(…). Era l’UE avess grond interess per la
commembranzada laCatalugna, betgmo
pervi da la forza economicadal pajais,ma-
bain pervi da sia posiziun geografica en la
regiun mediterrana (…). La durada da la
procedura d’adesiun dependess da la te-
nuta da la Spagna pervi da ses stretg ent-
retschament economic cun la Catalugna»
(p. 15). Kraus e Kremnitz descrivan duas
tendenzas empermettentas da l’«indepen-
dentisme» catalan en noss tschientaner :

1. Els postuleschan la participaziun da
tuttas persunas pertutgadas, per exempel
era d’avdantas ed avdants immigrads sen-
za la naziunalitad spagnola : «Ils blers èn
vegnids da pajais ordaifer l’Europa»
(Kremnitz, p. 34) e cunzunt da l’Ameri-
ca.

2. Els acceptan la bilinguitad generala
«sch’ins tegna ad aut il catalan» (Krem-
nitz, p. 33) ; in problem dessi cunzunt tar
blers immigrads da l’America latina che
renconuschan la varietad linguistica mo
sch’il linguatg dals autoctons (Amerindis)
vala sco inferiur. La renconuschientscha
da la bilinguitad garantescha l’adesiun da
blers immigrads spagnols en Catalugna a
l’«independentisme». Kremnitz postule-
scha «da mantegnair la familiaritad cun
las linguas e culturas da derivanza grazia a
l’instrucziun, ma er al diever pratic (…).
Integrar la segunda generaziun d’immig-
rads cun identitad dubla (…) : Quai è la
gronda sfida da l’immigraziun en l’entira
Europa» (p. 34).

En mintga cas pon ins concluder cun
Kremnitz : «I sa tracta d’in conflict fitg
profund (…). Ins sto pussibilitar a la po-
pulaziun pertutgada da s’exprimer (…). Il
pli probabel è ch’ina votaziun correcta,
survegliada internaziunalmain, maina ad
in resultat relativamain clar a favur da l’in-
dependenza» (p. 31).

a
ed a las instanzas politicas chi han tut cle-
ramaing posiziun a favur da l’unica scoula
media in Engiadina Bassa e chi han cum-
battü per tala plain ingaschamaint davant
e davo las culissas. Barbla Conrad, presi-
denta nouveletta da la società «Pro Institut
Otalpin Ftan / Pro Hochalpines Institut
Ftan» e commembra dal comite d’iniziati-
va: «Ün cordial ingrazcha-maint a tuot ils
genituors, a scolaras e scolars, als impiegats
ed a tuot quellas persunas chi crajan vi da
nossa scoula media e chi‘ns han sustgnüts
cun pleds, tschögns e fats».

Sustegn finanzial
La società «Pro InstitutOtalpin Ftan / Pro
Hochalpines Institut Ftan» as finanziescha
dacontribuziunsdacommembers, fauturs
e sponsurs sco eir dad entradasd’aignasoc-
curenzas.Cunünacommembranza illa so-
cietà, sco eir cun donaziuns daja uossa la
pussibilità da sustegner l’Institut Otalpin
Ftan (IOF) eir finanzialmaing. La società
dispuona d’ün’aigna pagina d’internet
www.prohif.ch, sün la quala stan a dispo-
siziun las infuormaziunsda la società ed in-
gio chi’s po s’annunzchar sco commember.
La suprastanza da la società «Pro Institut
Otalpin Ftan / Pro Hochalpines Institut
Ftan» invida a tuot ils interessents e simpa-
tisants da dvantar commembers. La socie-
tà s’allegra da mincha commember e da
sustegn pel IOF.

quei, seriscuda uestg Morerod. Ei detti
centers che recepeschien transitorica-
mein asilants che survegnessen autruisa
negin suttetg e coopereschien cun las au-
toritads. Mo en in liug dil cantun Fri-
burg, nua che che la diocesa lessi metter
a diposiziun in stabiliment, vegli la visch-
naunca saver da nuot ed opponi cun ina
petiziun. Ils politichers stoppien insister
ch’ins hagi il dretg da recepir fugitivs.

Ina pleiv da Friburg vulessi metter a
disposiziun ina casa per 60 asilants. Agl
uestg Morerod han ins tschentau la da-
monda sch’el fussi era promts da dar sut-
tetg ad asilants era en sia residenza. Leu
maunchi il plaz persuenter, ha il cau dio-
cesan rispundiu. El vessi lu buca pli ina
stanza fixa per retscheiver visetas.

